
Chambre des Députés

Har Claude WISELER
President vun der Chamber

Létzebuerg, de 24. Maerz 2026
Har President,

Esou wéi den Artikel 80 vum Chambersreglement et virgesdit, bieden ech Aech, dés
parlamentaresch Fro un den Har Inneminister weiderzeleeden.

D’Mandat vun engem Gemengerotsmember ass net némmen en Titel, ma eng konkret
demokratesch Verantwortung vis-a-vis vun de Bierger-innen. Wee gewielt gétt, kritt
d’Vertraue vun de Wieler-innen, fir si am Gemengerot ze vertrieden, un den Debatten
deelzehuelen an un den Decisiounen aktiv matzewierken. Grad um kommunalen Niveau,
wou vill Entscheedungen den Alldag vun de Leit direkt beaflossen, daerf dés
Verantwortung net op e reng formellt Mandat reduzéiert ginn. Emsou méi schwiereg ass
et, dass dat aktuellt Gemengegesetz zwuar verschidde Modalitéite ronderém
Deliberatiounen a Procuratioune reegelt, awerop den éischte Bléck keng Kkloer
Konsequenze virgesait, wann e Member (m/w/d) iwwer eng laang Ziit oder esouguer
iwwer déi ganz Mandatsperiod bei de Sétzunge feelt, ouni valabel Excuse. Dat ass net
némmen eng juristesch Onkloerheet, ma virun allem eng politesch a demokratesch Fro,
well et de Kir vun der Verantwortung an der Vertriedung um kommunalen Niveau
betréftt.

Dowéinst wéilt ech follgend Froen un den Har Inneminister stellen :

e Assetrichteg, dattd’’Loi communale modifiée du 13 décembre 1988” aktuell
keng explizit Sanktioun virgesidit, wann e Member vum Gemengerot iwwer
eng laang Dauer oder widerholl bei Gemengerotsétzunge feelt, ouni eng
valabel Excuse ze hunn?

e W¢éi bewiert den Hiar Minister dés Situatioun am Hibléck op de gudde
Fonctionnement vun de Gemengen an op d’demokratesch Vertriedung vun
de Wieler-innen?

¢ Denkt den Har Minister driwwer no, d’Gemengegesetz unzepassen, fir eng
gewésse Prisenzflicht fir Membere vum Gemengerot méi Kkloer
z’encadréieren?

Har President, ech bieden Aech, main déifste Respekt unzehuelen.

Nathalie MORGENTHALER
Deputéiert

CSV-Fraktioun | 13, rue du Rost | L-2447 Luxembourg | Tel. 47 10 55 - 1 | csv@chd.lu




N° 3834
Entrée le 02.04.2026
Chambre des Députés

3

< LE GOUVERNEMENT
DU GRAND-DUCHE DE LUXEMBOURG
Ministére des Affaires intérieures

Antwert vum Har Inneminister, Léon Gloden, op d'parlamentaresch Fro N° 3834 vum
24. Marz 2026 vun der honorabeler Deputéiert Nathalie Morgenthaler zum Sujet “Absence
prolongée de conseillers communaux sans excuse valable”.

1. Ass et richteg, datt d’”Loi communale modifiée du 13 décembre 1988” aktuell keng explizit
Sanktioun virgesait, wann e Member vum Gemengerot iwwer eng laang Dauer oder widerholl
bei Gemengerotsétzunge feelt, ouni eng valabel Excuse ze hunn?

Den Artikel 18 vum ofge&nnerte Gemengegesetz vum 13. Dezember 1988 gesait vir, dass ee Member vum
Gemengerot, deen dréimol hannerteneen ouni legitim Ursach net um Gemengerot deelgeholl huet, als
démissionnaire vum Minister kann déclaréiert gin. De Gemengerot muss d’Initiativ iwwerhuelen an dem
Minister d’Démissioun proposeéieren.

2. Weéi bewdert den Har Minister dés Situatioun am Hibléck op de gudde Fonctionnement vun de
Gemengen an op d’demokratesch Vertriedung vun de Wieler-innen?

Et leie mir bis elo keng Informatioune vir, dass de gudde Fonctionnement vun de Gemengen duerch eng
mangelnd Assiduitéit vun de Gemengerotsmemberen a Fro gestallt wier. Et schengt mir awer kloer ze sin,
dat ee gewielte Kandidat, deen en kommunalt Mandat unhéllt, dat och mat dem néidegen Eecht ausibt.

3. Denkt den Har Minister driwwer no, d’Gemengegesetz unzepassen, fir eng gewésse
Prasenzflicht fir Membere vum Gemengerot méi kloer z’encadréieren?

Ech wart dat mam SYVICOL beschwatzen.
Létzebuerg, den 1. Abréll 2026

Den Inneminister,
(s.) Léon Gloden

